
Literator: 'n bekendstelling

In die eerste bekendstelling van dié bulletin in 
1980 is genoem dat daar tegelyk 'n praktiese en 'n 
idealistiese rede vir die ontstaan van die bulletin 
was. Die eerste drie nommers het reeds in 'n mate 
die gapings oorbrug wat daar tussen departemente 
bestaan - daar is nou heelwat meer begrip van wat 
lede van departemente beoog en bereik. Die 
bulletin word ook redelik wyd buite die Universi- 
teit versprei en stel dus die aktiwiteite van die 
leterkunde-dosente wyer bekend.

Om te herhaal: Literator is 'n poging om vir mekaar 
en die vir die hele gemeenskap waarin ons werk 'n 
beeld te gee van wat ons veral op die gebied van 
navorsing doen. Daarom word die volgende onder- 
neem: beskouings en oorsigte oor die terrein van 
die werk in die departemente, uittreksels uit na- 
vorsingswerk van dosente en studente, herpublika- 
sie van 'vlugtige' koerantartikels of -resensies 
en personalia wat betrekking het op vakprestasies 
van dosente en studente.

Dit moet dan duidelik wees dat hierdie blad nie 
nog 'n literêre tydskrif wil wees wat met ander li- 
terêre tydskrifte kompeteer nie. Dit wil eerder 
die werk van hierdie departemente wat in daardie 
tydskrifte verskyn, bekend stel en ook dien as die 
mondstuk vir die Vereniging van Taal- en Letterkunde 
aan die PU.

Daarom verskyn Literator ook hoogstens drie keer 
per jaar en wel met beperkte omvang. Dit word 
gratis versprei deur die Departement Ontwikkeiing 
Sart aifePU vir CHO. ■'Enigiemana wat graag die blaa 
gereeld wil ontvang kan die vormpie op die agterblad 
invul en aanstuur.




